
A Xunta situa o fito acadado por
Innopharma como a demostracion
de que a colaboracion publico-
privada é clave para a
competitividade

O director da Axencia Galega de Innovacion (Gain), Manuel Varela, asegurou hoxe que
o fito acadado pola plataforma Innopharma demostra que a colaboracién publico-
privada é clave para incrementar a competitividade de Galicia a través do cofiecemento
e a innovacion. “A transferencia de resultados galegos de investigacion en colaboracion
con empresas lideres para mellorar a vida das persoas é un dos eixos das politicas de
innovacion da Xunta e este é un claro exemplo de que somos competitivos & hora de
atraer a atencién da industria a nivel internacional”, salientou Varela durante a
inauguracion do Il Workshop Innopharma.

A integracion en Innopharma das capacidades das Plataformas de Xendmica e de
Cribado de Farmacos, dirixidas por Angel Carracedo e Mabel Loza permitiu potenciar
os seus resultados unindo a identificacion de dianas terapéuticas e a formulaciéon das
moléculas idoneas para acadar os mellores resultados. Hai s6 uns dias fixose publico
que esta alianza permitiu que Innopharma sexa o primeiro equipo de investigacion
galego en participar no desenvolvemento completo dun farmaco para os tumores
resistentes aos tratamentos conxuntamente cunha multinacional da industria
farmacéutica. A sta proposta foi unha das seis gafiadoras en todo o mundo do
programa Discovery Fast Track de GlaxoSmithKline (GSK), en competencia con 379
candidaturas de mais de vinte paises.

“A nosa aposta por Innopharma remdéntase aos seus inicios e non descansamos ata
que obtivo financiamento do Fondo Tecnoloxico Europeo para chegar ata onde esta
agora, na vangarda do descubrimento temperan de farmacos a nivel mundial”, explicou

o director de GAIN.

Varela lembrou o destacado lugar que ocupan a biotecnoloxia como tecnoloxia
facilitadora e a vida saudable como reto na Estratexia de Especializacion Intelixente de
Galicia (RIS3). Neste contexto, salientou que das 19 unidades mixtas creadas pola
Xunta ata 0 momento tres estan a mobilizar mais de 7 milléns de euros no sector
farmacéutico e da salde, das que unha delas foi promovida polo grupo de Mabel Loza
para desefiar novos farmacos para o tratamento da dor crénica en colaboracién coa
empresa Esteve.

“Galicia é lider en gasto en innovacion aberta no sector farmacéutico e a segunda
comunidade espafiola en nimero de proxectos de cooperacion en investigacion clinica
traslacional. O esforzo dos investigadores galegos e as medidas especificas da Xunta
para acompafialos ao mercado son os responsables deste posicionamento”, afirmou
Varela.

Segundo o director de GAIN, o valor destas iniciativas non sé radica no incremento da
competitividade da I+D+l galega a nivel internacional, senén no crecemento que
suporan 0s retornos econémicos que supofien. Neste sentido, destacou que
Innopharma conservara a propiedade intelectual dos resultados que obtefia na sta
colaboracion con GSK, ao igual que os programas de atraccion de capital privado a
innovacion galega, como o polo tecnoldxico e industrial de avions non tripulados ou a
Iniciativa Captacion de Investimentos 4.0, garanten contrapartidas de creacion de
emprego e rigueza para Galicia.

} Outras novas do dia

B Trasladada unha persoa en Vigo por inhalacion de fume

B Un convenio da Deputacién permitird que menores en risco de exclusién social poidan
participar en Depo Aventura A Lanzada 2016

P Uns 15.000 nenos participaran nos actos organizados pola Deputacién de Lugo na
Semana da Arbore e da Auga

B Preséntase en Ourense a exposicion de Sergio Portela “Senso Sublime”

B Deputacion da Corufia, o Museo do Pobo Galego e a Real Academia Galega xlintanse en
“Salde e Terra, irma(n)s!”

